
fé joli, ¢ i a de: «I love you! » (je
vous aime !).

L’étrandji’ I’e-tu ebahi, chobra tiet la
djoeula oeuverta. Ie chavai pa que mou-
ja, che faillive eintra ver sta trobla e
bein alla bouchié dein on’atra casa. Tot
d’on coup, heuroeujamein, ie I’a comprei
que la marnaie chavai pa predji anglais
e que l'avai reinque moujo bien le re-
cheivre.

E PGto déy Mountanyé...
(Ritournelle en patois Bédjui,
recueillie par Djan d’a Gouétta)

E pato dey mountanyé, de gran matign’
sé son éva !

Se son éva, arya e vatz pe tré-katr’eoiire
devan dzorth !

Se dezan e z'oun & z’atro: ya moza-vo,
nhé z’emoda ?

Alingn’ yérre tanky’an Granétta, yerre e
danc¢lhé kyé ey fan !

Mé lh’e pa, tan po ché danclhé, mé lh’e
po’é matté kyé ey son !

Y’én-da yona per soii toté ! Ci kyé moun
kyorrth lh’anhme tan !

Lh’a de pey kyé tréynon préskyé, kom’ona
dzérba de bon blha !

De teteth ryon ky’ona poma, kyé veotidra-
vo trova myé byo ?

Veoiidrayé vyétr’én-ona tzanbra, e ky'i
portha foussé férmayé !

Ky’i portha foussé fermayé, e ky’i clha én
sey perdhouayé !

Todoong y’arrayé bon koradzo ; nh’énda-
reran nhi fan nhi sey !

Y’én-da d’atro kyé vé z’anhmon, mé to-
toungh, pa tan kye yo !

Kyé v6 z’anhmon deé sénblhan, & y6 vo zé
balhya moun kyorrth !

E y6 v6 zé balhya moun kyorrth !

On remiedzo po féré péta

Chin I’e arevo dein on velladzo de la
plan-na i6 I’avai on quatie femalle e on
frare que fajaivon menadzo einfeimble.
Adon, to por on dzo, po che debarachié
de chi chouere, le frare I'e parti a Mar-
tegnié trova on pharmachien e li poje la
question : « Vouedri me debarachié di
cretian-ne ; ie vo fo me balyi on remiedzo
po li fére péta » (claquer).

Le pharmacien I’a de : « O'! cha leija...
te balyere proeu! » & lui balye on petiou
cha de chocre. Le frare, ton contein, torne
a cha méjon. Ie boute la doja doeu re-
miedzo déin la chepa e che chette découte
e l'atteindal que li chouere I’ayon épété.
Chein 1'e pa arevo. Adon le marné I’e|
torné ver le pharmachien, poue li a de:
« La doja I'e pa-tu proeu forta, ie vo £0
me dobla le remiedzo. »

Clara Durgnat-Junod.
(Patois de Salvan.)

